
Styreleiar		Kirsten Asheim 
Nestleiar		Kinga Husabø 
styremedlem 	Målfrid Tenold Holen 
styremedlem 	Ann Cecilie Rinde 
styremedlem	Sigrid Teigen Kvåle 
1.vara 		Hanne Christin Finne 
2.vara 		Svein Inge Wold 

Rekneskap		Vik Rekneskap v/ Kjell Egil Hopperstad 
Revisor		Gyda Bøtun, vara Arne Skeie
Valnemd		Geir Årestrup, Siri Bøthun og Brita Helleland
Barnas turlag	Seline Voll og Miriam Voll
Onsdagsturgr	Nils Gunnar Finne, Karen Weichert og Terje Tryti
Hyttegruppa 	Nils Gunnar Finne (leiar), Kari Vold Olsen, Halvor Flatland
Målsethytta		Hanne C. Finne (leiar), Nils Gunnar Finne, Vidar Fosse, D. Hauderowicz
Sylvarnes		Hanne Finne (leiar), Harald Hanekam og Karen Weichert
Jashaugbu		Reidun Ovrid (leiar) Gyda Bøtun og Jarle Breilid
Sti- og merkegr 	Nils Gunnar Finne (leiar), Anne Marie Bøtun Øyri, Terje Svein Tryti

Aktivitetar til styret
Det var ikkje utskifting i styret dette året og det vart halde totalt  8 styremøte. 1. vara Hanne Finne har delteke på dei fleste møta noko som er bra med tanke på at ho er styreleiar i to av hyttene våre og gir oss mykje informasjon. Styremøta har me halde  på Sognekraft rett etter jobb, der VT kjøper pizza. Til novembermøtet inviterte me organisasjonssekretær Eirik Thue frå DNT Sogn og Fjordane (SFJ) . Me gjekk igjennom avtalen med DNT SFJ  og dei nye vedtektene. Me har brukt mykje tid på dette i haust og har fått «tommel opp» frå DNT sentralt. Viser vidare til sak på Årsmøtet.
Karen og Kirsten representerte VT på årsmøtet i DNT SFJ  på Skei i 2025.
Karen, Kirsten og Kari Vold Olsen deltok på fellessamlinga for alle lokallaga i SFJ,  helga 31.okt/2.november,  denne gangen i Stryn. 
Karen er også nestleiar i DNT Sogn og Fjordane.
Formell kompetanse er stadig viktigare. Me er heldige og har 8 stk med kompetanse DNT grunnleggande turleder. I tillegg har Ann Cecilie Rinde i 2025 teke NF grunnkurs i skred. Styret oppfordrar fleire til å ta utdanning og gjerne gå vidare til sommar- og vinterturleiar. 

Dugnad
DNT SFJ minner oss kvart år om dugnadsregistrering. Desse tala vert nytta som grunnlag i søknader og det som skal meldast inn til DNT sentralt. Me har fått ein rapport frå DNT SFJ som skal fyllast ut, og det er ganske mykje dugnad! På dugnadstoppen troner Nils Gunnar med 914 timar! Vik Turlag er heldige som har han og kan ikkje få takka han nok for det han gjer for oss. Hanne er nok på ein god nummer to, sjølv om ho «berre» har 300 timar med dugnad. Me vil ikkje nemne fleire, men me er avhengig av alle. Også dei som er med oss på tur!

Godtgjersle til styre og andre tillitsvalde
Styret har i lenger tid sett på om me skulle gje «DNT- produkt» til frivillege. Ordninga med at dei frivillege kjøpte sjølv og fekk dekka kr 500 fungerte ikkje, det har difor vore betalt ut kr 500 i eit par år. Tidleg i 2025 gjekk me til innkjøp av Devold ulljakke til alle styremedlemmer, leiar i hyttestyre, Barnas Turlag, turleiarar m.fleire. Turleiarane som har formell kompetanse, fekk også turleiarjakke. Kostnaden vart kr 26.850. Ein del opp frå åra før, men styret meiner dette er godt brukte pengar. I 2026 vert det berre supplering.  
2025 Rekneskap
Laget har i år samla driftsinntekter på kr 461.074  mot kr. 331.960  i 2024, inntekt på hyttene har hatt gledeleg stor auke. Årsresultatet viser minus        kr 121.606, noko som har samanheng med vedlikehaldet på Målsete. Eigenkapitalen er på heile kr 985.933.  Viser til resultatrekneskapen for 2025 for meir utfyllande informasjon. 
Turkart
Det er ca. 150 kart att. Det er gjort innleiande samtale med forlaget Calazo (som er samarbeidspartnar med DNT). Dei har ein modell med kart (1:50.000 og 1:25.000), og turguidar med info om kommune turmoglegheiter osv i eit separat hefte. Turistnæringa er svært interessert i dette.

KDU – Kom Deg UT - dagane
I år hadde styret ansvaret for KDU.  I januar vart KDU arrangert i samband med “Heile Norge båler” som var sjølve starten på friluftslivet 2025. Her var både frivilligsentralen og Barnas Turlag med på arrangementet. Det var quiz for dei minste, Turboreven var på besøk, anna leik og sosialt samvær. Det var servert pølser, saft og kaffi. Vanskeleg å telje, men rundt 100 stk. 110 pølser vart grilla og delt ut.
I September var KDU dagen arrangert i samband med Open dag på den ny oppussa Målsethytta. Her vart det servert vaflar, saft og kaffi. Det var quiz på veg ned til hytta, hesteskokasting og Turboreven var på besøk med ein liten premie til alle barna som hadde møtt opp. Det var omvising i den nye hytta for dei som var interessert i det. Over 80 store og små deltok på arrangementet. Det vart steika og servert over 120 vaflar. Barnas Turlag fekk overnatte gratis i  Målsethytta natt til søndag. Her deltok 8 barn og 5 vaksne. 
Turmat frå heile verda i Kålhagen. 
VT fekk spørsmål frå Sogn Friluftsråd om å hjelpe med dessert og aktivitet. Friluftsrådet spanderte og VT serverte kaffi, saft og grilla marshmallow/smores. VT hadde også ansvar for hesteskokasting. 
Sogn friluftsråd oppsummerer slik : Ein minifestival med heile 75 personar som møtte opp. 

OPPTUR for 8.klasse
Opptur er ein nasjonal turdag der 8.klassinger over heile landet blir invitert til ein dag med friluftsliv, fysisk aktivitet og naturopplevingar. Vik Turlag tok med 8.klassingane i kommunen på ein fin rundtur 14.mai. Det var 19 elevar, 2 lærarar og 2 turleiarar som gjekk rundturen.  Vik Turlag ordnar med buss til Rosheim der turen startar. Turen går opp til Synshovden, vidare til Gunnarsete og ned att til Flatbygdi Skule, ca 10 km. På Synshovden var det lunsjpause med Quiz. Premie var kvikklunsj og DNT turkopp sponsa av turlaget. Elles fekk vinnarlaget ein grillpinne kvar. Vik Turlag takkar for godt samarbeid med Feios og Flatbygdi Skule. 
Turleiar Ann Cecilie Rinde

UNDERGRUPPENE
Sti- og merkegruppa.
På grunn av mykje arbeid elles i turlaget, har det ikkje vore så mykje tiltak med rydding og merking av stiane som ein kunne ønskja. Spesielt gjeld dette T-merka stiar. Me satsar på å gjera meir på dette området i 2026. Me har ikkje hatt møte i 2025, men kjem snart til å ha planleggingsmøte for 2026.
Det aller meste arbeid på T-merka stiar er utført på Vikfjellet: Hestavollen – Buførevatnet, Hestavollen – Målset, Målset – Flatfjellet – Liabakken, Flatfjellet – Dalbotnen – Kålsete, Dalbotnen – Liaset. Rydding av busker og kratt Dalbotnen – Kålsete.  På ikkje T-merka stiar er det utført ein god del skilting/merking/rydding.
Det er gjort innleiande arbeid med tanke på stor oppgradering av Sutastigen. Her vert det sannsynleg eit stort prosjekt i 2026.   Ei «fadderordning» for merking av stiar bør vurderast, for å fordela arbeidet på fleire personar.
Nils Gunnar
Hyttegruppa.
Det har ikkje vore møte i gruppa i året som gjekk, og det er utført heller lite arbeid pga mykje praktisk arbeid, spesielt med Målsethytta.
Ei av oppgåvene til gruppa er å søkja om pengar til hyttene. Det var tenkt å søkja om midlar frå Olav Thon sitt fond til arbeidet på Målsethytta, men det vart misforståing om søknadsfrist, og dette «glapp». Me fekk KR 50.000,- frå Sogn Sparebank til stolar og bord i Målsethytta.
Vik Turlag har fått tilbod frå Grete og Olav Dale om å overta hytta deira ved Badnavatnet (Rivedalen). Me har vore på eit par synfaringar. Det vert laga ein rapport, og det vert opp til styret i laget å ta avgjerd om ein skal ta mot tilbodet.
Nils Gunnar Finne
Målsethytta
2025 har vært eit år kor det har skjedd mykje på og med Målsethytta.
Vetlehytta har hatt 93 overnattingsdøgn og hovudhytta 843. tilsaman 936 mot 735 i 2024. 130 dagsbesøk inkludert Vik Pensjonistlag med ca 60 stk på ein gang!  I tillegg kjem Open dag/KDU med «over 100»  Vi har hatt fleire store grupper på overnatting og det er også nokre som har budd i telt. Folk frå 17 nasjonar!
Det meste av det utvendige arbeidet på Vetlehytta vart utført av Vik Byggservice AS, det meste av grunnarbeidet av Sogn Anlegg AS. I tillegg er svært mykje arbeid utført som dugnad. Ombygginga ute gjer at det er lettare å komme inn med rullestol.
· Det er blitt lagd nytt inngangsparti på Vetlehytta, døra er flytta.
· Utedoen er delt i 2 separate einingar, der døra på sørsida er laga slik at det er tilgang med rullestol.
· Det er laga til ein vaskekrok i vetlehytta, med utslagsvask.
· Permanent gjerde mellom hyttene, med to grinder der den mot nord slår begge vegar for lettare rullestoltilkomst.
· det er lagd platting mellom hyttene, med plass for bålpanne og spisebord.
· Det er kjøpt inn nye utestoler og eit hundebur.
Inne har vaskerommet fått eit stort løft:
· Golvet blei revet opp, isolert og lagt nytt.
· Veggene og taket er malt, 
· Installert nytt forbrenningstoalett med handicapstøtter.
· Vaskekum og skap. Snekra hyller over skapet. Hengt opp tørkesnor.
Geir, Terje og Nils Gunnar har laga nytt spisebord. Det er kjøpt inn nye spisestolar.
Arbeidet med det elektriske anlegget er nesten i mål. Geir Årestrup og Svein Inge Wold har gjort meste parten, men det ble fullført av John Ronny Hove. Gjenstår noko lite oppe på lagerrommet.  N-Tek har installert automatisk brannvarslingsanlegg på alle rom. 
Det er sydd nye gardiner til heile hovudhytta, og etter kvart kjem det trekk på den raude uttrekks -senga og nokre puter.  Det er køyrt opp 83 sekker med ved. Det er lagd ned mange hundre dugnads timer i år.  
Hanne Finne
Skulehuset på Sylvarnes
Det har vore 93 overnattingsdøgn på Sylvarnes og 14 dagsbesøk. 7 ulike nasjonaliteter. Turen som var planlagt for flyktningar i samarbeid med Vik Kvinne og familielag vart avlyst då båten var ute av drift. 
Det har blitt utført lite arbeid på Sylvarnes dette året. Vi har hatt 3 tilsyn i løpet av året. Det har vore 1 dugnad med 9 personer, som vaska, rydda og skifta på sengene. Kjellerlemmen har blitt gjort ferdig. Vi har undersøkt litt kor avløpsrøra frå huset kom ut, men vi fant vel egentlig ikkje ut av det.
Planer/håp for neste år: 
· Bytte ut nokre vindauger og skifte kledning på 1-2 vegger.
· Rive opp golvet på vaskerommet og legge nytt golv og ny vask og kanskje ein ny varmtvannstank, isolere veggen ut mot vedboden. Legge nytt golv i vedboden og fikse dørterskelen der.
· Fjerna avløpsrør og vannrør som ikkje lengre er i bruk inne i huset.
· Litt malingsarbeid inne i huset 
· Male flaggstonga
Hanne Finne 
Jashaugbu
Styret i nemda for Jashaugbu har hatt eitt styremøte, heime hjå Gyda Bøtun.        Elles e-postar, meldingar og telefonar.

Jashaugbu har hatt 135 overnattingsdøger. 1 dagsbesøk er notert i protokollen.
9 ulike nasjonalitetar: Norge 81, Sverige 3, Tyskland 8, Finland 4, Frankrike 1,
Nederland 4, Polen 2, Belgia 1 og Slovakia 2. Dette er me godt nøgde med!

Dugnad:
I tillegg til den vanlege dugnaden med tilkøyring av gass, ved og andre forbruksvarer så har Jashaugbu fått eit nødvendig løft i 2025:
- Nedvasking av hytta og utedoen
- Rydding bod
- Skraping og maling ytterkledning
- Reparasjon av bord, stolar, vedomn, lykter, dørhandtak og terrasseport
- Fjerning av ‘farlege’ oljelamper
- Reine/nye sengeklede
- Tilkøyring diverse koppar og kar og pinnastol (frå ein auksjon i Fresvik)
- Tilsyn hytta (inkl rydding/kasting: div. knuste og ubrukelege gjenstandar).
(Organisert dugnad 5.7. - 9 personar og 10./11.7. - 2 personar).
Solcelleanlegg; DET er eit stort ynskje! Her er det gjort arbeid ang. type, og innhenting tilbod. Eit evt. anlegg må avklarast m/Vik Turlag og IL Modig. I tillegg må gassalarm på plass!
Totale antal timar brukt på hytta tippar eg kan vera 150 timar.
Då denne hytta er eigd av IL Modig vil ikkje alle timane vera brukte ifm turlaget.
Tippar då at 60 timar er drift (turlaget) og 90 timar sjølve hytta (IL Modig. Som eigar tek IL kostnadane med vedlikehald og faste installasjonar).
Fyrste halvåret 2025 var det mykje arbeid. Dette var før VisBook (system for førehandsbestilling av sengeplass/hytte og betaling). Denne ordninga sparar oss for mykje arbeid. Reknar likevel med at når vintergjestene kjem utover ettervinteren så ynskjer dei tilleggsinfo som før om ver, snø- og skiføre, avstand og evt. rasfare. Mtp dette på ettervinter/vår -25 var det svært mange e-postar att og fram om booking, og anna info som skulle innhentast og formidlast vidare til turfolket.
Magnar Nåsen i Jordalen (ca 11-12 km unna Jashaugbu) var til stor hjelp med dette. Han var t.o.m. med på at tlfnr hans vart opplyst til turfolket. Slik kunne dei evt. ringa han direkte! Statkraftfolka har og vore til hjelp!
Takk til Gyda og Jarle som gjer at leiarjobben her ‘går som smurt’. Her er godt samarbeid!
Eitt minus: Manglar mobildekning i/ved hytta!
Reidun Ovrid

Barnas Turlag
Postkassane til Turbotrimmen vart hengt ut på følgjande stadar:
1. Hang  2. Klepp 3. Leikeplassen i Steimsskogen (fastmontert kasse)
4. Valanipa 5.Kvitenjuk 6. Breidalsvatnet (Feios) 7. Hellane (Arnafjorden.
8.Synshovden 9. Leikeplassen til Gunnarsete
Her fordelte me ansvaret for kassane. Styret i Barnas Turlag la ut på Facebook førespurnad om hjelp, og me spurde nokon direkte. Kassane vart hengt ut etterkvart som snøen forsvann, og når dei ulike kassane var komme på plass vart det publisert på Facebookgruppa til BT. Kassane vart tekne ned igjen i slutten av oktober. Det var 32 barn som hadde sju eller fleire turar. Dei fekk premie under nisseturen, uavhengig om dei var medlem eller ikkje. Premiane var Turborevflaske eller kikkert.
Postkassane og bøkene ligg på lageret til Vik turlag. Det vart også bestilt inn 3 nye postkassar og ein del nye bøker som også ligg på lageret.


Fellesturar i Barnas Turlag
- Mars: kveldsmattur i Tenoldsmarki. 15 vaksne og 21 barn kosa seg med leik og kveldsmat på bålet. Turleiarar var Annelin Ese og Ørjan Undi Lunde.
-  April: påsketur til Torebu på Vangsnes. Her var Turboreven med påskeegg til ungane. Grilling i bålpanne, leik og moro. 18 barn og 14 vaksne deltok. Turleiar Malene Kløve.
-  Mai: tur til dagsturhytta Liabu til tross for litt dårleg vær. Her deltok 6 barn og 3 vaksne. Turleiar Ruben Undi Lunde
-  Juni hadde bygdekvinnelaget invitert med Barnas Turlag til Hesjing i Feios. Her var det opplæring i hesjing, der ein etterkvar fekk prøva seg sjølv både store og små. Etter hesjinga vart det servert pølser til barna, og rømmegrøt til dei vaksne. 6 barn og 10 vaksne deltok. Leiar Svanhild Nordnes.
- September Kom Deg Ut dagen- Målsete.
- Oktober: turen til Steimshagen Naturleikeplass. Her var det mykje leik og moro. Barnas Turlag spanderte pølser med brød til alle som deltok. 10 barn og 7 vaksne. Turleiar Miriam Voll.
- November: reflekstur til Klyv. Med hovudlykt og refleksar gjekk store og små til Klyv, tente bål og åt kveldsmat. Her deltok 27 store og små. Turid Haga Vange var turleiar.
- Desember: I år som i fjor vart turlagsåret avslutta med nissetur ved Nyastøl. Her gjekk store og små ein liten vandring gjennom skogen, etterfulgt av grilling på bålpanne, julemusikk og besøk av nissen. Avslutta turen med premieutdeling for alle dei som hadde sju eller meir turar til Turbokassane dette året. Her deltok ca 50 store og små.
Turboreven er veldig populær og den ligg lagra hjå Seline Voll
Seline Voll
Nytt av året 2025 er FTU – Friluftsliv tilrettelagt for utviklingshemma.
I samarbeid med Frivillegsentralen i Vik vart FTU oppstarta tidleg i 2025.
FTU Vik er eit samarbeid mellom NFU Sogndal og Vik, Vik Turlag og Vik Frivillegsentral. Det var NFU som henvende seg til Vik Frivillegsentral med ynskje om hjelp til oppretting av tiltaket i Vik. Ansvarsfordelinga er slik at NFU i samarbeid med Frivillegsentralen har ansvar for å gi informasjon til og kommunisere med målgruppa. Vik Turlag har det økonomiske ansvaret. FTU skal vera eit gratis turtilbod for barn, unge og vaksne med funksjonsnedsetting og målsetjinga er å gje gode opplevingar ute i naturen.
Det vart søkt og er fått kr 59.500,- frå DNT Sogn og Fjordane til formålet. Dei fleste samlingane er i Kålhagen og det er kjøpt 3 rastebord som er plassert der. Borda er laga ved Vik fengsel. VT betaler for pølser og anna på samlingane, men her er framleis att ein god del pengar til vidare drift. Pengane står på eige prosjekt. 

Frivilligsentralen gjorde avtale med Flatbygdi skule og Feios skule om at ungdomsskuleelevar som har valfaget "Innsats for andre" blei med på samlingane. Håvard Tveite i Frivillegsentralen er ansvarleg. Ein dag i  oktober gjennomførte Hege Mundal i DNT SFJ kurs for elevane i Vik.  Kurset bygde på DNT sitt aktivitetsleiarkurs, i ei noko korta og tilpassa utgåve med særleg fokus på FTU – friluftsliv tilrettelagt. Kurset var praktisk retta og vart gjennomført som ein tur frå Blixhalli via Kålhagen, med fleire innlagde aktivitetsstopp undervegs. Målet var at elevane skulle sitje att med kunnskap om korleis dei kan vere gode rollemodellar, representere DNT sine verdiar og leggje til rette for enkle aktivitetar der alle kan delta.

Det har vore 8 samlingar, 4 om våren og 4 om hausten. Desember var det juleavslutning med film i amfiet på Flatbygdi. På menyen stod pizza, julesnop og brus. Alle andre gangane har det vore grilling av pølser mm.
Dette har vore veldig vellukka. Frå september har også deltakarar frå Balestrand vore med,  tilsaman rundt 35 deltakarar! Og på juleavslutninga var der 40!

UNG-Gruppa har ikkje hatt aktivitet dei siste åra, den er  difor lagt ned.

Onsdagsturgruppa
Ved sist årsmøte så hadde me ingen som ville ta ansvar for onsdagsturane, men det ordna seg!
Nils Gunnar Finne, Karen Weichert og Terje Tryti tok ansvar. Kanskje mest Nils Gunnar. Turane vart planlagt, foto og beskriving vart lagt inn i aktivitetsregisteret og 16 turar gjennomført 
46 personar har vore med på onsdagsturane ein eller fleire gonger. Totalt deltaking er 213, og gjennomsnittleg deltaking var 13,1 person.  Terje Tryti og Gunnhild Marie Sætre hadde flest turar, 15 stk. Første turen var til den gamle Kraftstasjonen i Refsdal og vidare til Risløv. Knut Hovland fortalde om Kraftstasjonen og restaureringa. Siste turen var  3.september og gjekk frå Målsethytta til Høgali og tilbake til hytta der me avslutta med ei matøkt. 

Heilårs-turpostkassar
Me har to turpostkasser som står ute heile året. Dette er på Valanipa og Gunnarsete. 615 personar har skrive seg inn i boka på Valanipa i 2025, på Gunnarsete er talet 115. Me har kjøpt inn to kassar til som me skal henge opp i løpet av 2026.


MEDLEMSTAL
	Alderssamansetning 29.10.2025
	
	
	

	 
	2021
	2022
	2023
	2024
	2025

	0-13
	41
	43
	44
	53
	50

	14-26
	27
	28
	33
	36
	36

	27-49
	41
	42
	41
	41
	36

	50-66
	48
	45
	48
	45
	45

	 67-82
	30
	26
	31
	34
	36

	Total
	187
	184
	197
	209
	203



Vik Turlag har i år ikkje gjeve ut informasjonsfaldar. Det blei laga ein fellesplakat for alle turane, denne vart hengt opp rundt om i kommunen. Turane blei annonserte på nettsida og Facebooksida til VT. Turar som me legg på nettsida vår vert tilgjengeleg for alle gjennom felles søkemotor. Ein kan søke heile landet, filtrert på tidsrom, varigheit, arrangør, turområde, type aktivitet, kven det høver for og vanskeleggrad.
Dags- og helgeturar
	 
	 Turleiar

	Skitur til Krokeggi
	Nils Gunnar Finne

	Nygot - Klimpen
	Ann Cecilie Rinde

	Dragahovden rundtur m/Astrid Tveit
	Nils Gunnar/Hanne 

	Nessadalen- Balestrand
	Jon Arne Kvåle

	Klebberg - Kvannholten
	Hanne Finne

	Svampnosi i Fresvik
	Øydis Bøtun

	Helg Leirvassbu
	Jon Arne Kvåle

	Fyresnipa
	Jon Arne Kvåle



Takk til turleiarane våre som tek oss med på mange fine turar !


TURAR- statestikk
Som me ser av tabellen så har deltakinga i år auka med 300 stk. Det er FTU som står for det meste av auken, men 2 solide KDU dagar gjorde også utslag. Nytt i år var  ein kveldstur i desember. Me var 8 stk som gjekk med hovudlykt frå Kålsete til Liabu der Terje Tryti venta på oss med bål. (I tabellen er turen ein av dagsturane).

	 
	Turar
	Deltaking
	

	 
	2024
	2025
	2024
	2025
	

	FTU
	0
	8
	0
	224
	

	Barnas Turlag
	6
	             8
	183
	187
	

	Onsdagsturar
	15
	16
	250
	213
	

	"Kom deg ut" dagar
	2
	2
	100
	200
	

	Opptur 8.klasse
	1
	1
	26
	19
	

	Dags- og helgeturar
	6
	8
	77
	96
	

	Totalt gjennomførte
	30
	43
	636
	936
	

	Avlyste 
	4
	1
	 
	 
	



 Utstyr
Frivillegsentralen administrerer all utlån av utstyret vårt. 
I år fekk me brukt utstyr frå DNT SFJ: 2 syklar, 5 fiskestenger og ein bordgrill. I tillegg har me 4 skredsøkarar, 4 par randonée-ski, 5 par truger, 2 par barnetruger og to 2 hjelmar. Me leiger framleis lagerplass i kjellaren under Vik Tannlegesenter. Men der er det no berre teltet vårt, 2 bålpanner og ein del rumpeakebrett. Nøkkelen er deponert i eit nøkkelskap med kodelås ved inngangen.

Sponsor 
[image: ] 
Sognenett IT, vart Vik Turlag sin sponsor i 2020 og me kan skrive ut årsmelding, plakatar og andre dokument gratis.


Vik i Sogn 23.01.2026

Kirsten Asheim
Leiar

